
  
  

मुख्यमंत्री ने बिहार डेयरी एंड कैटल एक्सपो-2023 का किया उद्घाटन  

चर्चा में क्यों?
21 दिसम्बर 2023 को मुख्यमंत्री नीतीश कुमार ने तीन दिवसीय बिहार डेयरी एंड कैटल एक्सपो-2023 का उद्घाटन किया।

प्रमुख बिंदु
मुख्यमंत्री नीतीश कुमार ने इस कार्यक्रम में 239.96 करोड़ रुपये की लागत से स्थापित कॉम्फेड, पटना के पाँच डेयरी संयंत्रों, 72.76 करोड़ रुपये
की लागत से स्थापित कॉम्फेड, पटना के अन्य उपस्करों का उद्घाटन किया|
मुख्यमंत्री नीतीश कुमार द्वारा पशु चिकित्सा एवं पशुपालन महाविद्यालय, किशनगंज का शुभारंभ किया गया।
मुख्यमंत्री नीतीश कुमार ने कॉम्फेड, पटना के पांच नए उत्पादों मिठाईयाँ, नमकीन, कुकीज, ब्रेड एवं पेयजल (सुधा सलिल) का लोकार्पण किया।
मुख्यमंत्री नीतीश कुमार ने राज्य सरकार एवं दुग्ध संघों को 10.50 करोड रुपये के लाभांश वितरण से संबंधित चेक प्रदान किया जिसमें राज्य सरकार
को 5.76 करोड़ रुपये एवं दुग्ध संघ को 4.74 करोड़ रुपये वितरित किये जायेगे।
मुख्यमंत्री नीतीश कुमार ने बिहार वेटनरी कॉलेज, पटना के निकट स्थित परिसर में 4.31 करोड़ रुपये की लागत से कॉम्फेड के कार्यालय परिसर में
निर्मित होने वाले नए कार्यालय भवन एवं मत्स्य अनुसंधान एवं प्रशिक्षण केन्द्र तथा पटना में 54.35 करोड़ रुपये की लागत से निर्मित होने वाले
मत्स्य विकास भवन का शिलान्यास किया।
मुख्यमंत्री नीतीश कुमार ने बिहार पशु विज्ञान विश्वविद्यालय, पटना का पशु पोषण ऐप लॉच किया। 

